
A.L. 124 tal-2016

ATT DWAR L-AFFARIJIET TAL-KONSUMATUR
(KAP. 378)

Regolamenti tal-2016 li jemendaw ir-Regolamenti dwar
id-Drittijiet tal-Konsumatur

BIS-SAĦĦA tas-setgħat mogħtija lilu permezz tal-artikolu 7
tal-Att dwar l-Affarijiet tal-Konsumatur, il-Ministru għad-Djalogu
Soċjali, Affarijiet tal-Konsumatur u Libertajiet Ċivili, wara
konsultazzjoni mal-Kunsill għall-Affarijiet tal-Konsumatur, għamlet
ir-regolamenti li ġejjin:-

Titolu.

L.S. 378.17

1. It-titolu ta’ dawn ir-regolamenti hu r-Regolamenti tal-2016
li jemendaw ir-Regolamenti dwar id-Drittijiet tal-Konsumatur u dawn
ir-regolamenti għandhom jinqraw u jinftiehmu ħaġa waħda mar-
Regolamenti dwar id-Drittijiet tal-Konsumatur, hawn iżjed ’il
quddiem imsejħa "ir-regolamenti prinċipali".

Jemenda r-
regolament  3 
tar-regolamenti 
prinċipali.

2. Fil-paragrafu (b) tas-subregolament (3) tar-regolament 3
tar-regolamenti prinċipali, minnufih wara l-kliem "tar-Regolament
dwar Kura tas-Saħħa Transkonfinali" għandhom jiżdiedu l-kliem
"sew jekk jiġu provduti minn faċilitajiet tas-saħħa u sew jekk le".

Jemenda r-
regolament 9 
tar-regolamenti 
prinċipali.

3. Is-subregolament (8) tar-regolament 9 tar-regolamenti
prinċipali għandu jiġi emendat kif ġej:

(a) minflok il-kliem "it-talba espressament:"
għandhom jidħlu l-kliem "it-talba espressament."; u

(b) il-proviso tiegħu għandu jiġi mħassar.

Jemenda ir-
regolament 17 
tar-regolamenti 
prinċipali.

4. Ir-regolament 17 tar-regolamenti prinċipali għandu jiġi
emendat kif ġej:

(a) fis-subregolament (1) tiegħu, minflok il-kliem "kif
previst" għandhom jidħlu l-kliem "dawk l-ispejjeż previsti"; u

(b) is-subregolament (2) tiegħu għandu jigi sostitwit
b’dan li ġej:

"(2) Meta kummerċjant jiġi nfurmat minn
konsumatur bid-deċiżjoni tiegħu li jeżerċita d-dritt ta’
rtirar skont ir-regolament 13, il-kummerċjant għandu
jinforma lil kull kummerċjant ieħor li miegħu l-
konsumatur għandu kuntratt anċillari bid-deċiżjoni tal-

konsumatur li jittermina l-imsemmi kuntratt skont is-
subregolament (1).".

Jemenda r-
regolament 20 
tar-regolamenti 
prinċipali.

5. Fis-subregolament (2) tar-regolament 20 tar-regolamenti
prinċipali, il-kliem "f’mezz li jservi fit-tul" għandu jiġi mħassar.

